
FLORJANOYJl CENOYJE v ROCZEZNĘ SMJERCE
Vpatrzoni v ce. ledu mój, wuzdrzol jem wobroz 

tvój, na chternim trojni rozlani są b a rv e : njeyjade, 
słabizne, decha wostedzałlgo bez cilu  i boi szarp­
nął mim sercę, chlech rozdzar deszę — chlech ceehi 
ful żolu e skonie ! Woj, kuleż be jem vłożeł, kuleż 
dól kr evji gyósni na rozżolenji płomu tvoji jiste — 
na rozżolenji c e lu . . .  Pudę \jic  zabetim szlachę 
tóporę mjełote slode yecenac sztature szlachote Woj- 
cov i tobje, ledu, na poblos vest vjac, jiże v Njich 
mosz cel wuzdrzec i go deszą vszedną wum ’iłovac! 
Be wobroz tvigo żecó stół sę żevim, przemikłim 
lubjenjim bez kuńca tatczezne zgardzoni ; be jes 
vznjik nade zmurszałą jistę tech, co zdeptani ce 
mają . . .

Dziso leżę v bjołi poscele i żdaję kuńca svigc« 
Przegasłim zdrokę wogarinaję, co żecó migo lubje­
njim belo i czeję kłóci v p jerse: won je takji jak 
beł —- ten soin. Nje vmjik lud v me zgroye, wo- 
depch mje, bo nji może dozdr/.ec sve słuńce. Anji 
sę zreszeł v svim spjiku cvjardim, anji stopjeł v pło- 
mje lubjenjó. Na njebje te same czorni valą sę 
blone, to samo svjeci sluńce cemże, njeyjade wojco 
vjisti spraye. Parch bo zgroyająci na lud kaszeb- 
skji manjic e głepjic nje zabeł. Skuł yszednech 
v kovadło, na chternim gyosnim młotę tvorzi szczesce 
svoje — a te, bjedni, negama kormjoni rovnak nje 
szed jes za głosę, có tvigo chcoł wodpojęcó, co 
vskozivoł szlachotę Wcjcov i lubjenje tatczezne, 
żebe jes rozmjoł gyosną deszę i serce, chterno jin- 
szim bjije prażenjim v zotorze dlo ce zagasłim 
e żdające le na skrę znjicza z wołtorzov rodnech, 
W odepch jes, ledu, m je . . .

Ale vzęle Ce cenje Vjalgjich Senov i zanjosłe 
v svój krąg — v svjat gł de, Florjanje C enovo!

Z tądka możesz zdrzec, jak svjitk Tvoj v córóz 
yjikszi przewoblokó sę sztólte, jak  wogarinó coróz 
yjicij zgredzoni desze T . ego ledu. 1 wuzdrzisz płom 
lubotni spraye, sejąci v veszavni kręgji njeba.

Kjej wumar Florjan Cenova, woje kaszebskjich 
zajmoy, zdovalo sę, że z Jego zindzenjim zgjinje 
yszetko, przepadnje v njikvę dejó, jaką so postavjił 
v syojich zgroyach ten nj^stredzałi Budzorz w ostatka 
Vjalgjich Pom crzanoy. Jednak tak sę nje stało, bo 
jinakji njick Le nje beło yjedzec wo Kaszebach. 
Belebesme tima zepsetirna Polochama, za chternech 
jesz njejedni nas ma ą. Vstedzele besme b le sę 
rodnigo jęzeka, zaperle sę svigo mjona 1 A dziś? 
— Dziso możeme sę busznjic! Nje trzeba nama 
sę vstedzec z movą, bo vjeme, że mova to wojcov 
naszech z czasoy, kjej na polach dziś zworanech 
szemjałe łase wo podajach przesnożech, a vode 
szemarzele chorankę Pomorskji na svech yałach — 
yastkji spjevale wo licerzach spjeve tęskni.

Jakoż yesmjejitosc mogła nad nama po yjekji 
zayjisnąc! Deptele besme bele po nas samech, ve- 
szczerzele gvosni zvekji i v r tjn e  zepchle to, co 
kcżJim u człovjekovji je kochane — t a t c z e z n ę !  
Le zretoł nas wod ti heńbe gyósnigo m ordarztva 
Won, F l o r j a n  C e n o v a I Vskozoł nama yortosc 
nają, wotemk ksęgę skurzoną dzejoyim kurzę, z chterni 
kartoy \ eczetcł nom slodę parmjenną Wojcov najich. 
Za to kożdi bjijące serce Kaszebe muszi Mu vdzękę 
szczerą dóvac, p o m n j i k v s e r c u  v e s t  a v j i c 
gyosnim.

Zece Jego beło jednim cigem bjotkcyanjó, a rov- 
nak nje zmogłe go moce procemni. Buszno dvigoł 
skarń i cvjardo szed przede se procemku vesmjeji- 
tosce tech, co lud kaszebskji za njic mjele — ve 
yjerze, że kureszce vzenjikac mdze to, co v sercu 
Jego tak głębok beło yreti — Kaszebskó !



V a  n o g a
Novi vjit na dzeje Kaszebov

Przeszłota najgo ledu i naszi kulturę jesz je 
przekretó zacht dzelem cemnosce i njegvesnosce. Nje 
zmjenji sę tego na lepsze, pokątka nje wodemkną 
sę archiva państvOve njemjeckje i szvedzkje. Leno 
komu dziso zależi na dokozanje historeczni provde 
wo dovnech Pom orzanach? Bec może, że njigde 
nje mdą v grepje wodkreti hanjebni machinaceje di- 
plómatov i tragiczni dzeje stosunkov, v chternech 
sę vekozało namjenjenje norodov i ledov, v vjiksz'm 
dzelu małech, v grze dinasteczni i imperjalestov. 
Mało co sę v tim zmjenjiło wod kjile stalate. Vje- 
leż to  małech norodov i szczepoy zagjinęło — nji- 
czim je yołanje czloyjeka prze bjotkach vjichrov — 
v dzekjim venoszanjim sę dzejov historecznech, pro- 
cem jich jistnimu sensovji i boskjimu povołanjimu: 
doprovadzenje ledzi do możlevi dóskonałcsce przez 
kulturę.

Me, Kaszebji, choc mocno poreflovani, me leno 
venjosle szętne becó żecove v tę dzisodnja dobę 
historeczną, mającą yjolgji znakji czegoś nadzyeczaj- 
nigo a navetka yjelgosce.

Njedobrze sę z nami wobchodzeła poliiika de- 
spotecznó, meszlącó wuznac norod za parobkov. 
Gorżij jednak beło pozdnjij, czim barżij nękała mesl 
politicznó. Dzisodnja spełnjó sę na naszech woczach 
bankretovanje nacjonalezmov i vszednje teoreji 
gvołtu. W ustępują orjentaceji gospodarskji i spo­
łeczni. A że i wone są wuvarunkovani dzejovą 
przemjaną, muszą wustąpjic też zmjanom. Vjeczną 
tak też vortoscą kochającigo svój norod, a tim barżij 
d l o  n a s  b u d e j ą c e c h  jesz wod nova, m U-

Smjec yedzarła celsko stredzałe, ale musza wo- 
stavjic Decha — Decha njezmożonigo 1 A to za- 
parce, te bjotkji wo w sebetną kulturę muszele wo- 
stavjic i też wostavjiłe znankę, bo do dziso varó 
dejó Cenove. Njigdze, dó Bóg, wona ju nje zgjinje, 
ale jesz barżij rozplachci svoję moc, podskoconą 
njesmjertelnim Dechę, Dech bo Cenove po vjeczni 
czase pokrzesoł mdze wognjiszcze wod se rozpoloni, 
chternigo płom w ogarinac mdze pokolenja i krzosoł 
v njich lubjenjó tatczezne.

Co mome dziso v naju spravje, to wod Cenove 
przez „Ruch Młodech Kaszeboy" je v nas poczęti 
i pudze dalij duktę dejó „W ojkasina” ze Słavoszena,

Tak bo chce Jego Woló.
Cało Tvoje, Florjanje Cenovo, spji na cezi zemji 

i nje spjevó Ce gusló rodno na vjetvach chlechająci 
brzoskji, ale serca nasze bjiją dló Ce i Tobą v lu- 
bjenji Rodni Zemji. J. R,

s z i  b e c  k u l t u r a ,  svojszczeznó. Pokazivó sę, 
jiże n o r o d n ó kultura je s z l a c h e t n j e s z ó  
i m o c n j e s z ó  wod vszestkjich jinnech form no- 
rodu, mocnjeszó nad państvo, chterno wod njikogo 
nje je zależnó. Kultura je też v§sokjim dobrem, jiże 
vedług dzisodnjovech mesli nje leno vjększi part, le 
kożdo jednostka v norodze mają pravo do vłosni 
(v ramach całcsce) zgroye. Mjonem dobetnje spo- 
łecznim je: n o p j e r v i j  k u l t u r a !  Je leno 
jedno dobro, v cządze ledzkjich yortosci nad njim 
yeższ i: v j a r a. To też me Kaszebji muszime całą 
naszą meslą przełożec do naszech spravov kultural- 
nech yjicij wuczałosce historeji politiczni, do moye, 
poznanjó kroju i noyjęcij do naszech ledzi. Badanje 
i mjełeta syojskjich spravov mó sę yjedno do se. 
Czim barżij je poznome, tim mocnjij wukochome. 
Nasz cządnjik „Zrzesz" yjedno stoji na tim, jiże 
vzględom kulturalnim noleżi so pjerszosc przed no- 
rodno-politicznimi. To też ti, co yrzeszczą na nas : 
separatesce, lepjij be so przezdrzele temu, co v cząd- 
kach „Zrzesz" przenoszó: poznanje domocezne, hi- 
storejó norodu, poezeję ! Leno że j i g n o r a n c e j ó  
co do K a s z e b ś k j i  j e  t a k  y j e l g ó ,  jiże 
njeroz jesz nom przińdze na nją vskazivac.

Je jednak separatezm, to znaczi jinszosc, chva- 
lebni i vortoscovi, to vej kulturalno wunjifikacejó 
co nje zvożó na njic, to pravje barbarziństvo.

M e t e ż  b u d u j e m e  P o l s k ę !  Mo- 
vjime z całim vseczecim, jiże na naszech szpaltach 
wukazivałe sę poezeje tak apartn i i peszni, jiże pro- 
sime nom pokozac cos rovnigo v cządnjictvje polskjim 1

„Drozeszcze bursztinove”
Pobrzegji kaszebskji wod nodovnjeszech czasóv 

bełe sparłęczoni z norodam i kulturę anteczni drogą, 
zvoną bursztinową. Znaczenjó heńdlu dlo k u ltu ri 
norodu je tak yjolgje, że dopjerze dziś zaczino sę 
wotmekac wocze na skutkji tego yjedno sparłęczenjó 
Bółtu i kraju Polan z kolebką kulturę europejskji. 
Vjada njemjeckó mjij sę zajmova znaczenjim ti 
drogji heńdlarskji, bo mjała kraje njemjeckji. Dzi­
sodnja perzno yjicij dó sę yjidzec sprava te sparłę­
czenjó Bółtu i M orza Vestrzodlądoyigo a dalij bież- 
szigo Vzenjiku. Gvesno sigó wono czasoy przed- 
historecznech. Natom jast konkretne svjadectvo 
kulturalne je z epokji zyani homereckji, to je vczesno- 
greckji. Hevo słovo „dom" je yspolne Grekom 
i nom.®Greckjć „domos" znaczi budovlę i przedstovjó 
nostarszą postaceję domostya greckjigo. Znacze- 
łobe, że Słovjanje przejęle budaceję yszednje wod

Grekov. Moglobe „dom" pochodzec i wod łaciń- 
skjigo domus. Pomjinąvsze jednak to, że to słovo 
je charakteristeczne dlo Słovjanov, Njemcom zos 
ceze, monie jinni frapujęci dovod. Hevoż bo nasza 
checz z „vestovkjem“, charakteristecznó dlo Ka- 
szebskji do dziś, ale znano podobno też na całim 
„drożeszcze bursztinovim“, to hevo checz, jaką wo- 
pjiseje Homer, a nji mjele Rzemjanje. A że i Grece 
przejęle nę budaceję wod vzenjicznech krajov, je 
gvesnim, że naszó checz je dalekjigo, vzenjicznigo 
pochodzenjó. Z dregji stronę greckje zvesko bursztin 
„elektron" je pochodzenjó gves z nad Bółtu. Z cza- 
sov rzemskjich i chrzescejańskjich vjele słov łacin- 
skjigo pochodzenjó jak koscoł, woseł, klacz, koceh 
mur vskazeją na łącznotę z państvem rzemskjim bez 
parłęcznjictya Vzanjiku. Je zatim gvesne, że do- 
vno przed jistną civjilizaceją „vzanjiczną“ Słovjanje 
bele przejmującima kulturę starożetną i pod njejed- 
nim ortem  stojele przez to veżij wod sąsadov vza- 
njicznech („łazienki", „wodociąg,"), Le voga kulturę je 
jesz vjikszó, choc nje letko je sę v to vemac, Gvesno 
też i v meslovi zgrovje, v religijini, ledztvovi, arti- 
steczni doszło do vjolgjich przemjanov, chterne sę 
jimałe plemjon v prostim  betovanju żejącech. Deje 
pravnicze i państvove Rzemjan a pozdnij religijne 
chrzescejaństva vzbogacele je i przeszekovałe na 
mjisjonarzi, chterni też tim drożeszczem burszticovim 
szle, jak svj. Vojcech, Dzivno też je, że na ti greńce 
pódałe hurmę najezdnjikov wod vzenjiku, jak i vza- 
njiku. Skąd Polanje mjele moc woprzec sę imper- 
jalezmovji Germanov v vestrzednech vjekach ?

H_vo i to, co ta sprava mó do nas Kaszebov. 
Cze to nje konjecznosc, jiże Pom rrzanje vzanjiczni, 
wostałi njimo ti kulturę, wo chteri mova, poddele 
so często krevavi christijanizaceji G erm ancv? Bo 
dosta jich v wubogjim becim religijinim i ledztvo- 
vim. Cze to  przepotk, że z vszetkjich vjalgjich i bo- 
gatech plemjonov pomorskjich jeden leno mog wuńc 
głade mordarskji, jaką dlo nech beła kultura vza- 
n jitzn ó ?  To ti sami, co sę provdac pozdze zetknęle 
z drożeszczem bursztinovim. Też religijinosc Kasze- 
bov wodbijó wod vszedni snotkosce religijini, chterna 
znankuje norod polskji. Nje jidze jesz vekozac do- 
betnje, jakji przeczene śkłodają sę r a  zgrovę kulturę.

Z tego możeme wustalec dvje provde : Z jedni 
stronę kultura materjalnó je czims vemjennim, mało 
charakteristcznim  i nje dziv, że kaszebskó kultura 
ledovó nji mó cechov samojistnech. Jednak zgrova 
kulturę, chterna mó sę na długji cząd, wostovjó 
v mesie norodovi ceche apartnosce, rozstrzegająci 
v dzejach politicznech.

J a n  R o m p s k j i

Modłę sę . . .
Lubotni Boże, Cos vszebet zloł
V harmonję snożi jiste,
Vszeżecó stvorzeł, dukt jemu dół — 
Dej nom zdar, Boże Christe,

Vespjerej desze rodni góne, 
Vespjerej rodni jeji tóne.

. . , Vespjerej g ó n e!

Zemjiszcza scechłe — zemjiszcza głos,
V chlechanjim co dziś jękji — 
Pozdergej, B oże! — V mjełotni vrzos 
Njech vznjiknje serce z mękji . . .

Vzenjiknje v słuńca prcgji. 
Vespjerej naju, Boże S trogji!1)

, . . Vespjercj, Boże!

Lubjenje rozplachc naj Sprave dziś, 
Rozdmuchej zgrove plom ę!
Katovskji topor, co mero zvjis, 
Roztopje v njikvę grom ę!

Vespjerej, Boże, rodni góne, 
Rozzibej, Christe, gornji zvone 1

. . , Bozzibej, Christe !

Rozzibej serca, spjev gusle złoć — 
Modlę sę do Ce, B oże!
Bracinom v Spravje dej decha moc — 
Modlę sę do Ce, Boże 1

Rozplachce łaskji venjik,
Płom szczescó be jim vzenjik.

. . . Proszę Ce, Boże ! 

*) Strogji -  teli co vjalgji. mocni.

Mesie
K aszeb ji— inteligencejó! Vszesce mające vse- 
czece i z norodem sparłęczoni! Zdovejtaż so 
spravę z tego, że vszetko co norod podnoszó, 
jidze wod inteligenceji i vszestkje zmiłkji i nje- 
stojenje — z ji vjine ! To je decht vjidrie: Jak 
cało ledzkje chodó t a m  i robji t o, co 
głova wuvożó, a je na njic, kjej rozem sę nje 
vpatrzi , . , lntełigence! Nje póli że nas łosena 
wod żadnigo jak batcg — woskarżenjó C enove: 
„Te mołpe wuczałe, co zgubj le svój n o ro d " ., .

V a n o g  a

Cenova
H 1 S T O R E J Ó*

Dzeje najech przodkoy, to pesznó je historejó... 
abo jakji to peszni krówobrozk nasze cali kjedes 
zemje wod Vjisłe do W odre, a wod morzó jaż po 
Notecę i Vartę. Me barzo ród yjidzime . . , Grifa, 
herb naj Kaszebskji, prze W orzle polskjim na Ve- 
sokji Bromje gduńskji. Ród wodyjedzome grobe 
najech ksiżęt v Wolevje, gdze sobje wo zaprovadza- 
njć yjare chrzescijańskji na naj zemję... wo Svjęto- 
pełkavojnach z Krzeżokami i jinszima norodam i wopo- 
yjodome.,. Kjej na dregą stronę vjolgjigo wołtorza 
vezdrzime, wobraze krolov polskjich na scanje prze- 
pomjinają, jak naszi przodkoyje z Polochama sę 
połączcie i jcch krolov za svojech . . .  ksiżęt, chętno 
vzęle . . .

M 0  V A * *
Mova nasza kaszebsko-słovjińskó je dziś bez- 

mała ta  sama, co przed tęsącę i yjicij latami, bo ję 
prosti lud przechovol. Ale vstid i sromota vszednjim 
Kaszebom, co zrobjivsze v nowukach postępe, v svoje 
gyosne gnjozdo . . .  Je ju vj ilgji czas, be żoden 
Kaszeba sę nje ystedzeł po kaszebsku gadać, bo 
chteren to robji, ten gv sno njigde nje pomesloł, że 
je zabójcą procem svoj'm bracinorn, sostrzecom, że 
won je zabójcom procem svojim krevnim i drechom 
knopjiczech lat, jednim słovę, że won je zabójcą 
procem svojimu cal mu norodovji! . . . Przeklętim  
beł, je i mdze na vjeczni czase kożdi, co nje tczi 
svojech starszech, jejich move, a trze raze przeklę­
tim, chto sę ystedzi svoji move rodni!

2*

Me provdzevi Kaszebji tak godcme, jak naj 
przodkovje godele, to je po kaszebsku . . . Me — sę 
ti naszi move nje vstidzime. Mome v Bogu nodzeję, 
że z czasę nają movę yeksziołcime, co dej vnetk 
B oże!

To ju v noierze ledzkji leżi, a vjic je pravę 
Boskjim, że dzece tak godają, jak starszi. Kjej le 
to pravo zachovome, to jesz po tesąc tesącach lat 
dobrze Słovjanje mdą, jak dziś są . - ,

* Vejimk z »Kaszebji do Polochov«
** Yejimk z »Skorbu kctszebsko-słovjińskji move«

K l e n j  ó c z

Jastrovi zvone . . .
Szłe Jastre, a z njima wupragli zimk. Jesz na 

długo przed kvjetnją njedzelą spadłe ju zimkovi 
deszcze i z noyjiksza pozmełe stremjannovi snjegji

Po deszczach zavjisła nad svjatę gęsto szarayó 
dóka, zozdrosno krejącó, co sę v noterze wodpro- 
yjało, pjerszi zimkovi zmjane, vzenjik żecó. V ta ­
jemni dóce, skrechłi ju reszełe lode, yezbrałe vodama 
chiżne stiegji, a kjej kureszce wustąpja sprzikrzałó 
dóka i njebo sę przecarło klorę modru, nastoł pro- 
vdzevi zdani zimk. Z dobivającim slunuszkę S2ed 
połnjovi chuch, chteren do reszte njiszczeł zemov , 
tacąci sę pod wurzmama wod słuńca, negji, zszarzali 
smjote,

Zema wosta slode, a chiże szed zimk.
Na syjętigo Jozva veszed ju na pola gbur sto- 

rim zvękę.
Na Strem janną mogła so ju wovca wuskubac 

strzelająci ze zemji svjeżechni trovkji, gęs zos wu- 
kąpac v purzoni vodze. Vjijok sę ju wustrojel 
v palmoye vjetevkji, a brzoska v zelenjejące mo- 
lechne baże.

Dzece przed checze vestovjałe v gronkach vje- 
tevkji z brzosk, chternech nabrzmjałi pączkji ju za- 
częłe pękać na cepłim słunku.

Jastre s z łe . . .  Bele ju za murkę . . .
Szła Vj dgó Njedzelą . .  ,
Jesz njiżechno nad zopódę sklenji srebrę vjidu 

gromjisti mjesąr, jesz yjitrzenka skrzi mocą cedov- 
nech kros. Leno jidze ju gornjó, przeboczinka dnja. 
Zarożeyjonó vchodaje na njebjeskji pola, z dzirżkoscą 
dobiyającó v szerzavę, v viżavę, coroz to barżij 
gromjisti kręgji. Ju yjitrzenka, wobjętó kręgama 
gornji, ledvje je yjidzec na njebjeskjich bezmjarach. 
Mjesąc blednjeje, kjejbe jidą i v njikvę. Noc zbo- 
jącó słuńca zaczinó wucekac. Kreje sę po lasach 
v głębiznach vodov, gdze leno dopadnje.

Dnjało . . .
Na jezorną steżenkę veszed ze vse sztramjasti 

chłop. Cepło woblokłi v krotkji wovczi kożech, po- 
vrozę przerzeszoni, z kleką na głovje, v długjich 
rebackjich skorznjiskacb, yjosłę podpjerająci sę, ve- 
zdrzoł kjej stołem pjervech stalat.

Beł to Kuczka. Rebok. Szed na jezoro. Chcoł 
chiżechno wo porenk yejic zastavjone mrzeże. Prze- 
wóbjecoł ledzom na svjęta rib, a że mało co v ti- 
dzenju dcstoł, sproboyoł jesz na dzisa. Kjej veszed 
na wogrode, mergnął mu przed nosę, na połi w o­
blokłi dzevus. Chiżechno pod plotama wumikoł, 
pevno v wudbje, żebe go rebok nje poznoł.

— Ceż ta  tu  wu bjesa, wod tak rene godznje ?!
— Ach jo ! — przeboczoł so. — Dziś J a s t r e ! 

Beła pevno bjeganó do struszkji. Zdrzodlonó voda, 
v jastrovi, przed vzeńdzenjim słuńca, renoszk, bodej 
je jedernim, na snożnję dzevczęci mjazdre.

— Wojcze nasz, co jes v njebje. — Zaczął po- 
cork chiżące do vode. Svjicone bądze mjono Tvoje, 
Przińdze Krolestvo Tvoje. Tvoja voló sę stanje, 
jako v njebje tak i na zemji. Chleb nasz povszedni 
de nom dziś, a wodpuśce nom naji grzeche. . .

V nim zez żetka zelenjejącigo z wobuch stron 
drożkji yelecoł prayje że z pode nog Kuczkji sko- 
vronk.

— A skovronuszku, naloz jes naj kureszce 1 — 
wuceszoni rozprovjoł do ptoszka.

— Na Gromjiczną latoś, to wo ce anji svjat 
nje pjisol. Na Jastre  jednako jes naju so przeboczeł.

p, v.

Skąd sę vjedeje dinastejó 
pomorskjich knjezov

V nowuce są jesz często wudbe, jak kjejbe var- 
dovjed vzenjiczno-pomorskjich knjezov mjoł sę vje- 
dovac wod Małopolskjich Grifitov. Zajimoł sę tą 
kvesteją A n t .  M a ł e c k i  — Studia heraldyczne 
11 t. Lwów 1890 i dokozoł błędność ti teoreji. Cze- 
tajeme wu M ałeckjigo:*

Na tem at, cze rode knjezov vzanjiczno-pom. 
bele krevni z rodami knjezov gduńskjith, wodbivałe 
so z kuńcem XVIII st. zacht yjelgji sztride. Z wo- 
rędze 1 rozbjeru Polskji wukoz&ło sę v Berlinje 
v r, 1772 bezmjone pjismo, v chternim chcele doko- 
zac prava króla preskjigo do Pomorzó. Chceleż tam 
dokazac tech prav tim, że dovni kn;ezovje vzanjicz- 
nigo, przez króla preskjigo posodanigo Pomorzó, 
bele krevnima, a zatim i provdzevima spusceznjanami 
knjazestva gduńsko-pomorskjigo,

Krevnosce ti postavji!e tu hevo takji dokoz, że 
protoplastą wobuch tech vardovjedov pomorskjich 
mjoł bec jakjis v 1107 r. zmarłi S v a n t i b o r  1. 
Senami jego mjele bec: znani nom i historeczno do- 
kozani V a r t i s ł ó v  1 ("j" 1136), knjez vzanj.-pom. — 
i (często v ti deji bajeczni) njibe b rat jego, knjez 
na Gduńsku B o g u s 1 ó v 1, jakno woje vardovjedu 
vzenjiczno-pom. knjezov ; jego to senem mjoł hec 
S u b i s l  ó »  1 (J* 1217), woje M e s  t v i n a 1. Ge- 
nealogiję taką vemeslił ju v XVI stolecim njijakjis 
Eichstadt.

Procemku ti publikaceji z polskji stronę vestą- 
pjił F e l i k s  Ł o j k  o. V kjile lat pozdze rozbje- 
roł tę spravę kąsk wobszernjij i N a r u s z e w i c z  
v 111 t. svi Historii (1860 wyd, Krak,, str. 22 i jin.)- 
V  udało jim sę zvrocec vevjede berlińskjigo publi- 
ciste, ale kjej przeszło potimu postavjic cos poze- 
tivnigo wo vardovjedze dinasteji vzenj. pom,, popod 
jeden jak dregji na jesz gorsze bezdroże, njiżle na 
dedukcejó Eichstadta, Zayjerzełe bo wobaji ślepo 
temu vszetkjimu, co kronikji polskji wo rodzenje 
Syjętopełka 1 i jego początku pravjile i mało co 
v tim zmjenjając, v wostateczni dlugjich svojich ve- 
vjedov konkluzeji wodegrzele le decht te wurcjenja. 
Te wurojenja v tim kulmineją, że podług njich ro- 
dzena knjezov gduńsko-pom, a jistno i 1 aszebskó

(Słóvno) beła polską szlachecką rodzeną, pochodź, 
z krakovskjigo i że beł to  wodłomk małopolskjich 
Grifitov. Po provdze je to  często bałam utnó geneza.

p. v. B. S.

* V evjede s ą  n jek jede  v skrocenjim .

Co sę czeto i słechó
K aszebji przednim i n a  Pomorzi

V slednim cządku cządnika pedagogicznigo 
„Kultura i wychowanie" 1936 111 czetome wo rela- 
ceji zez zajmov kulturalnech Pomorza v. Borowika 
z „Instytutu Bałtyckiego", chteren njeroz z njezgorą 
stovjó so do spravov kaszebskjich. Hevo novą 
wudbę słochó sę przejąć przez nas z satisfakceją, 
ale też i z boczenjim. Wo sami spravje movji dosc 
żeczno, choc wo naszim cządknjiku nje vspóminó. 
Przedstovjające krotko ale dobetno deje Pomorza 
jakno zlepk norodni, jęzekovi i kulturalni, stvjerdzó 
yjolgje rozbjice kulturalne Pom orzanov a robotę 
jich v kulturze wuvożó vjęcij za iluzeję! Me sę 
poystrzimome wod kvalifikaceji ti dbe. Leno, pjisze 
v. Borovik, yejimkjem je noyjikszó i nomocnjeszó 
grepa kulturalno na Pomorzi — Kaszebji. Są wonji 
nobarżij podzeloną jęzekovo i etnjiczno grepą led- 
nosce z całi Polskji Dokozivó rosnące yseczece. 
Zgrovają Kaszebji inteligence do przednjictva kultu- 
ralnigo Pomorza, N j e n o l e ż i  z w o k a  s t  r a ­
c e  c t i g r  e p e i k o n t r o l e  z j e j i c h z g r o -  
v e. Je to zdanje podkreślone! Wo yesprze anji 
m u k ! Czekace je dlo nas z referatu  v. Borowika 
dokoz, że mjilą sę vszesce, jakbe v Polsce szerok 
znani bele spraye na temę Pom orza i jeho popu- 
larnosce i że aktivnota zgrove v kulturze inteligen- 
ceji pomorskji je vstedno mało. (v)

»Teka Pomorska*
Vedovai.i v Tornju co trze mjesące cządnjik dlo 

zajmov kulturę e yjęte, v slednim numrze (3—6 
z 1936 r ) yestrzod jinnemi podovó yejimk z „Zecó 
i Przigocoy Remusa" A leksandra Majkovskjigo. Je 
to zakuńczenje leterackjigo womovjenjó yszedno 
znanigo autora ksążkji i pjisorza kaszebskjigo, Maj- 
koyskjigo, v cządku „Pierwsza powieść kaszubska" 
przez Andrzeja Bukowskiego.

Vdarzę sę dobrze, że povjostka ta  ve formje 
ksążkji (cządk 1) je yedanó v 1935 r., a nje 1936, 
jak tam czetome. Ksążka mó svój czekavi żevot. 
V drekarnji Splitta v 1939 beła drekovanó do str. 
96, a postępni — to znaczi do kuńca — tłelcjem 
Bielińskiego v 1935.

Slednó drekarnjó wugodza sę zaro na początku 
zelnjika, a vedov doszed dopjerze za dva mjesące 
v 1935 roku.

Jistnó yortosc moce i zgrove decha podnoszó 
A leksandra M tjkoyskjigo v literaturze kaszebskji 
nje le co pje szecb, co lv c r ;ą  novą formę Jeteracką, 
ale dlote, że nolepjij artezmem poznać dół kaszebską 
deszę, mało jesz znaną i cezą dlo jinszech. Z „Teki" 
czetome wo pjervszech krokach autora „Remusa", 
v takji o rt przez Kaszeboy povjostka je nazvanó> 
co pjisivoł v młodech ju latach i wo jego pozdnje- 
szech przemjanach dechovech v literackjich. Recen­
zent dalij podovó v zarese żece Remusa. Movji też 
wo tim, jaką mesl i mjełetę mają czetińce z prze­
czytani povjostkji. Mocni p iv jąz  pjervotu psecholo- 
gicznigo zbliżo do provde i to vjidzec nom koże 
sztołte poznovanech bohaterov vjidno, plasteczr.o 
i rażę z njima czec trag izn e  i bjegji v viżavach 
decha. A przesnożó kaszebskó mova ve formje tak 
długji poyjostkji mogła nje jedno vepovjedzec. Baro 
v nji też dobrze vszestko sę skłodó.

Ta próba zgadnjęce povjostkji i ji autora przez 
Bukowskiego je dosc szczestlevó. Nje vepovjodó 
jednak tego vszestkjigo, co dzeło to dlo nas prze- 
rsoszó. Czim tede bądą „Zece i przi^ode Remusa" ? 
— Tim sarnim, co v dorenku Polochom dół Sien­
kiewicz, żebe norodnigo decha z grędigo spjiku ve- 
bavjic. Marszołkov F.

K aszebji po  cz e sk u . ..

Na wogle zainteresovanje sprayami kaszebskjimi 
v prasę polskji nje je yjolgje. Stołeczno praso mó 
roz po roz dobri artikułe. Takji czetelesme nje- 
dovno v „Kurierze W arszawskim " pjora M. Orłow­
skiego. W odvjedzoł Żarnovc i jezoro i Nadole.

Czekavigo je dlo nas v tim artiklu to, jakjć 
yrażenjć mjoł wod K aszebskji: Mesloł, że movją 
po czesku, leno z czasę rozmjoł Kaszebov nje lecho! (?) 
Wo tim jistnim Nadola (jak sę nazevó ?) storim 
Kaszebje wopovjodó, że rząd chcol vekupjic jego 
z jezorę, ale won nje chcoł czec wo tim, żebe wo- 
puscec mol svich tatkov. Belni K aszeba! (v)

> K o p q  S z ę l o p  o r k<

Zebroł Jan Patock. Vedani ten zbjor przez P a­
tronat Pomorskji Szkołę Pesznech Vjętov v Gdinji, 
Dzevji nas, że taką vinjetę, chterna gvesno mó bec 
v stilu kaszubskjim, yedoł P atronat Szkole Pesznech 
Vjętov. Bo woprocz małigo serduszka njic kaszeb- 
skjigo v ti brzedkji vinjece nje yjidzime.

Szętoporkji, zebrane przez vastę Patocka, są 
bardzo ładnć i zebrane z vjelgą starą. Ale v przed- 
movje jego vzmjankji wo „Kaszubach w stanie na­
tury" lepji bełbe so darovoł. Czeż le ten prosti 
rebok i rolnjik beł v czasach przed vojną francuską 
Kaszubą. Czeż njim nje beł scm zbjerocz tech 
szętopork? Ju Ramułt v svojim „Słowniku języka

kaszubskiego" pjisze, że do Kaszubov trzeba recho 
vac yszestkje varstve społeczeństva, a vjęc i inteli- 
genceję. — Po za tim vjitome procę v. Patocka jako 
baro pożeteczną. (r)

>Ledovi kaszebsk ji nazve  zeleskov<

Pod takjim zevjiszczem vjesteje so malinko, le 
jedinó svigo órtu broszurka prof. J a n a  M u s z y  ń 
s k i e g o, w odtłuk Acta Societatis Botanicorum  
Poloniae Vol. XIII Nr 3, 1936 — W arszawa. F o r­
m at 8° str. 9 (161—171).

Prof. Muszyński podovó na 150 roslenov cze- 
kave nazve, jakji v wostatnech latach yedostoł wod 
starech ledzi z w okolov: Tupadłe, Rozeyje, Chła- 
povo, Vjelgó Vjes, Kuznjica. Nazve przez se ze­
brane porovnjivó z nazvama, jckji so vjesteją wu 
Cenove, Ramułta i Pobłcckjigo i podovó wokoma 
nazy polskjich i łacinskjich. V jędrznim przede- 
słoyjim vepovjodó doznanje, że młode pokolenjć 
tech nazv ju nje znó . . .  bo pod nabocim polskji 
kulturę Kaszebji chutko sę polonizeją. Kuńczi p ze- 
d słov żeczbą, żebe nen skromni przeczenk zachęceł 
pjisarzi kaszebskjich dó pogłębjenjó i rozszerzenjó 
tech badanjov.

Z wuznanjim yjitajeme procę prof. Muszyńskiego, 
jakno zósni vątk nowukji, chterni vjele raome do 
zavdzęczenjó.

Pomorze mó bec povjększone 
wo 10 povjatov.

Timi poyjatami są :  bidgoskji, bidgoskji mjeskji, 
szubińskji, yirziskji, lipnoyskji, njeszavskji i vłóc- 
łavskji. Takje przedłożenje przejęła R ada Minjł- 
strov. Potrzebne mu zatyjerdzenje sejmu i Vaste 
Prezidenta. Jakje to povjększenje mdze mjało vpłiv 
na położenje Kaszebov, nje vjeme dziś, ale to 
pevne, że nje dbome baro wo poy jate : Ripnin, Lipno 
i Vłocłavk, bo tam  yjele żedov. (r)

Czetińcov prosime wo przeselenje abonam entu 
za „Zrzesz" „Przekazem  rozrachunkowym ”, 
chteren do teho cządka dołączome.
Czetińce v K artuzach cządnjikji „Zrzesze Ka­
szebskji mogą dostovac v Księgarnia Kaszubska 
ulica Min. Pierackiego 5”.

IM W I

Tłukjem »Zrzesz K aszebskó* v K artuzach.

Z R Z E S Z  K A S Z E B S K O
D O D O V K

Nr 2-3_________ GROMIICZNIIK-STRUMIANNJ1JK_________R o k  V

buvron — bożek pogański
chaja — burza
czestni — cześć budzący
damjic — milczeć
dokaziyac — dokuczać
dokozsc — stwierdzić, przekonać
hurma — tłum, chmara
Jastre  — W ielkanoc
jista — istota, treść
jiste — tożsamość
j istni — ten sam, właściwy
krzekya — zawierucha
łęgji — wyginający się
łękji — luki
mjec sę do se — łączyć się 
nabot — nakład 
nalinó — nachodzi 
njestojenje — brak solidarności,

zaniedbanie
njevjedni — nieuświadomiony
njikva — nicość
pachęcena — trawa, zboże,

pogardl. słoma
peszni — 1) piękny, 2) dosko­

nały
poleca — półka
pospodle — podstawa 
przedni — na czele stojący,

pierwszy

rovjesni — porównawczy 
samojistni — samodzielny 
sledni — tylny, ostatny 
słochó so — należy 
szętni — goły, pusty, nagi 
tajnjó — tajemczość 
v. (vasta) — pan 
yesprze — wsparcie, poparcie 
yezeznac — odróżnić, podzielić,

wykazać 
vjada — nauka
vjeda — wywód, pochodzenie 
vjestovac so — pojawiać się 
vjęta — sztuka, artyzm 
vszechbot — całość 
vszedni — pospolity 
yszedni — wszyscy, ogół 
vzanjikac — zachodzić 
vzenjikac — wschodzić 
wuczba — nauczanie, nauka 
wudba — postanowienie, sta­

nowisko
żadni — straszny
zdobne ruchno — ozdobna szata 
zelnjik — sierpień 
zmiłka — pomyłka 
znjicovac — spalić na stosie 
znjitey — stos 
znjitva — spalenie

